
 

 

 

 

 

01 Ebrill 2022 

Annwyl Mark 

Ymchwiliad cyhoeddus COVID-19 y DU: cylch gorchwyl drafft 

Yn dilyn fy llythyr dyddiedig 19 Ionawr 2022, cadarnhaf fod y Pwyllgor Iechyd a Gofal Cymdeithasol wedi 

ystyried y cylch gorchwyl drafft ar gyfer Ymchwiliad COVID-19 y DU yn ein cyfarfod ar 24 Mawrth 2022, a 

chytunwyd i ysgrifennu at y Farwnes Hallet. Amgaeaf gopi o'r llythyr hwn, er gwybodaeth i chi. 

Er bod safbwyntiau gwahanol o fewn y Pwyllgor ynghylch a ddylid hefyd sefydlu ymchwiliad cyhoeddus 

penodol i Gymru i’r modd yr ymdriniwyd â’r pandemig ai peidio, rydym serch hynny yn gytûn o ran ein 

disgwyliad clir y bydd Llywodraeth Cymru yn ymgysylltu’n llawn ac yn agored ag Ymchwiliad y DU. Byddem yn 

croesawu cael eich sicrwydd ar y pwynt hwn. 

Rydym hefyd yn gytûn ar bwysigrwydd tryloywder, o ran yr ymchwiliad ei hun, ac o ran ymgysylltiad 

Llywodraeth Cymru ag ef. I’r perwyl hwn, byddem yn ddiolchgar pe gallech gadarnhau a ydych yn rhagweld y 

bydd gan yr Ymchwiliad y pŵer i gyhoeddi ei adroddiad ei hun a’i adroddiadau interim, neu a fydd cyhoeddi 

yn fater i Lywodraeth y DU. 

